
  
  

हरियाणा सरकार ने एम्स को रेवाड़ी - नारनौल रोड (एनएच-11) से जोड़ने के लिये आरओबी
के निर्माण को दी मंज़ूरी  

चर्चा में क्यों? 
16 दिसंबर 2023 को हरियाणा के मुख्यमंत्री मनोहर लाल ने एम्स को रेवाड़ी - नारनौल रोड (एनएच-11) से जोड़ने के लिये आरओबी के निर्माण की प्रशासनिक
मंज़ूरी दी। 

प्रमुख बिंदु 
रेवाड़ी नारनौल रेलवे लाइन और रेवाड़ी नारनौल डेडिकेटेड फ्रेट कॉरिडोर कारपोरेशन ऑफ इंडिया लिमिटेड (DFCCIL) लाइन पर 251.08 करोड़
रुपये की लागत से एक रेलवे ओवरब्रिज का निर्माण किया जाएगा।
इस ग्रीन फील्ड परियोजना में 15 एकड़ भूमि और एनएच 11 और 6 लेन आरओबी पर फ्लाईओवर शामिल है।
इस आरओबी के निर्माण होने से मरीजों, चिकित्सा पेशेवरों और आगंतुकों के लिये एम्स तक त्वरित और सुविधाजनक पहुंच सुनिश्चित होगी।
भारत सरकार द्वारा एचएलएल इंफ्रा टेक. सर्विसेज लिमिटेड (HITES) को एम्स परियोजना के व्यापक विकास की देखरेख के लिये निष्पादन एजेंसी
के रूप में नियुक्त किया गया है।
प्रोजेक्ट मॉनिटरिंग ग्रुप (पीएमजी) पोर्टल के माध्यम से इस परियोजना की सक्रिय निगरानी की जाएगी, जिससे इसके कार्यान्वयन में पारदर्शिता एवं
जवाबदेहिता सुनिश्चित होगी।

